
 
 

        ᐱᕙᓪᓕᐊᔪᑦ 
 

 
 

ᑲᓇᑕᒥ ᓄᓇᕘᒥᓗ ᖁᕕᐊᓲᑎᖃᖅᐳᑦ ᐊᑭᓐᓇᖅ ᐱᙳᐊᕐᕕᖕᒥ ᐅᒃᑯᐃᖅᑕᐅᔪᒥᒃ 
(ᐊᑭᓐᓇᕐᒥᐅᑦ ᐱᙳᐊᕐᕕᖓ) 

 
ᐃᒃᐱᐊᕐᔪᒃ, ᓄᓇᕗᑦ (ᑎᓯᐱᕆ 9, 2009) – ᒪᓕᒐᓕᐅᖅᑎ ᖁᐊᓴ ᑯᓱᒐᖅ, ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᓐᓂ, ᐅᓪᓗᒥ ᖁᕕᐊᓲᑎᖃᖅᑲᐅᕗᖅ ᐅᒃᑯᐃᖅᑕᐅᔪᒥᒃ ᐊᑭᓐᓇᖅ ᐱᙳᐊᕐᕕᖕᒥ ᐃᒃᐱᐊᕐᔪᖕᒥᐅᑦ 
ᐱᙳᐊᕐᕕᒃᑖᓵᖓᓂᒃ, ᓄᓇᕘᒥ. $5.9-ᒥᓕᐊᓂᒃ ᐊᑭᖃᓚᐅᖅᑐᖅ ᐱᓕᕆᐊᖑᔪᖅ ᑲᓇᑕᒥ-ᓄᓇᕘᒥ ᑲᑐᔾᔭᐅᓪᓗᓂ 
ᐱᕚᓪᓕᕈᑕᐅᓇᓱᒃᖢᓂ ᓄᓇᓕᖕᓂ ᐊᑐᖅᐸᒃᑕᖏᓐᓄᑦ ᑮᓇᐅᔭᖁᑎᒋᔭᐅᔪᓄᑦ (MRIF).     
 
“ᐃᓄᐃᑦ ᑲᑎᕈᓘᔭᖅᖢᑎᒃ ᐱᒻᒪᕆᐅᒋᔭᖃᖅᐳᖅ ᓄᓇᕘᒥ,” ᒥᓂᔅᑕ ᑯᓱᒐᖅ ᐅᖃᖅᑐᖅ,” ᓄᓇᓕᖕᓂ 
ᐊᑐᖅᐸᒃᑕᖏᓐᓄᑦ ᑮᓇᐅᔭᖁᑎᒋᔭᐅᔪᓄᑦ ᑮᓇᐅᔭᖃᖅᑎᑕᐅᓚᐅᙱᒃᑯᑎᒃ, ᐱᙳᐊᕐᕕᒃᑖᓵᖅ 
ᐅᒃᑯᐃᖅᑕᐅᔪᓐᓇᕋᔭᓚᐅᙱᑦᑐᖅ. ᐊᓕᐊᓇᐃᒍᓱᖕᒥᔪᖓ ᑭᒡᒐᖅᑐᐃᔨᒋᔭᕗᑦ ᑲᓇᑕᒥ ᐱᓕᕆᖃᑕᐅᔪᓂ 
ᐃᒃᐱᐊᕐᔪᖕᒦᖃᑕᐅᔪᓐᓇᕐᒪᑕ ᖁᕕᐊᓱᖃᑕᐅᔭᖅᑐᖅᖢᑎᒃ.” 
 
ᐊᑭᓐᓇᖅ ᐱᙳᐊᕐᕕᒃ ᐃᒪᓐᓇ ᑐᑭᖃᖅᐳᖅ ᐊᑭᓐᓇᕐᒥᐅᑦ ᐱᙳᐊᕐᕕᖓ ᐃᒃᐱᐊᕐᔪᖕᒥᐅᑦ ᐊᑭᓐᓇᖓᓂ 
ᐃᓂᖃᕐᓂᖓᓄᑦ. ᐊᑎᖓ ᐃᒃᐱᐊᕐᔪᖕᒥᐅᓄᑦ ᓂᕈᐊᖅᑕᐅᓚᐅᖅᐳᖅ ᑭᒃᑯᑐᐃᓐᓇᑦ ᐊᑦᑎᖅᓯᓇᓱᒃᑎᑕᐅᑎᓪᓗᒋᑦ 
120-ᓂᒃ ᐊᑦᑎᖅᓯᓇᓱᒃᑐᓂᒃ ᐱᑎᑕᐅᓪᓗᑎᒃ. ᓯᕗᓪᓕᖅᐹᒥ ᐱᙳᐊᕐᕕᒃᑖᖅᐳᑦ ᐃᒃᐱᐊᕐᔪᖕᒥᐅᑦ.    
 
“ᐃᓂᒋᔭᐅᕙᒃᑐᑦ ᓲᕐᓗ ᐊᑭᓐᓇᖅ ᐱᙳᐊᕐᕕᒃᑐᑦ ᓄᓇᓕᖕᓄᑦ ᐊᒥᓱᓄᑦ ᓄᓇᕘᒥ ᐱᒻᒪᕆᐊᓘᒋᔭᐅᕗᑦ 
ᓂᕆᕕᒡᔪᐊᕐᕕᐅᕙᒃᖢᑎᒃ, ᐱᙳᐊᕈᓘᔭᕐᕕᐅᕙᒃᖢᑎᒃ, ᑲᑎᕈᓘᔭᕐᕕᐅᕙᒃᖢᑎᒡᓗ,” ᒪᓕᒐᓕᐅᖅᑎ ᓕᐅᓇ ᐊᒡᓘᒃᑲᖅ 
ᐅᖃᖅᑐᖅ, ᒥᓂᔅᑕ ᐱᓕᕆᐊᒃᓴᓕᒃ ᐅᑭᐅᖅᑕᖅᑐᒧᑦ ᐊᒻᒪ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒪᓕᒐᓕᐅᖅᑎ 
ᑦᓴᒃ ᔅᑐᕌᓪ ᒥᓂᔅᑕ ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ ᑐᑦᑕᕐᕕᒋᔭᐅᔪᓄᑦ (CanNor). “ᑲᓇᑕᐅᑦ 
ᒐᕙᒪᒃᑯᖏᑦ ᐅᐱᒍᓱᒃᐳᑦ ᓄᓇᕗᑦ ᒐᕙᒪᖓᓂ ᐱᓕᕆᖃᑎᖃᕈᓐᓇᕐᒪᑕ ᐱᓕᕆᐊᒃᓴᓂᒃ ᑮᓇᐅᔭᖃᖅᑎᑦᑎᓪᓗᑎᒃ 
ᓲᕐᓗ ᐃᒃᐱᐊᕐᔪᖕᒥᐅᑦ ᐱᙳᐊᕐᕕᒃᑖᓵᖓᓂ.” 
  
ᐊᑭᓐᓇᖅ ᐱᙳᐊᕐᕕᒃ ᑮᓇᐅᔭᖃᖅᑎᑕᐅᓚᐅᖅᐳᖅ ᓄᓇᓕᖕᓂ ᐊᑐᖅᐸᒃᑕᖏᓐᓄᑦ ᑮᓇᐅᔭᖁᑎᒋᔭᐅᔪᓄᑦ (MRIF). 
ᑲᓇᑕᐅᑉ ᐊᕕᒃᑐᖅᓯᒪᓂᕆᔭᖏᓪᓗ ᒐᕙᒪᖓ ᐃᓚᒋᔭᐅᓚᐅᖅᐳᑦ ᐊᑭᖏᓐᓄᑦ ᐊᒡᒍᖅᑕᐅᓪᓗᑎᒃ ᐊᖏᖃᑎᒌᒍᑎᒃᑯᑦ 
2005-ᖑᑎᓪᓗᒍ ᐱᙳᐊᕆᐊᖅᑐᕐᕕᖕᓂᒃ, ᐱᙳᐊᕐᕕᖕᓂᒃ, ᐊᒻᒪ ᐆᒻᒪᖅᑐᑎᒥᒃ ᐊᑐᓗᐊᙱᓐᓂᖅᓴᓂᒃ 
ᐃᒡᓗᖁᑎᒋᔭᐅᔪᓂᒃ ᑮᓇᐅᔭᖃᖅᑎᑦᑎᔪᒪᓪᓗᑎᒃ. ᑲᑎᖦᖢᒋᑦ ᑮᓇᐅᔭᖅᑑᑎᒃᓴᑦ ᓄᓇᓕᖕᓂ ᐊᑐᖅᐸᒃᑕᖏᓐᓄᑦ 
ᑮᓇᐅᔭᖁᑎᒋᔭᐅᔪᑎᒍᑦ $57.8-ᒥᓕᐊᖑᓚᐅᖅᐳᖅ. ᑲᑎᖦᖢᒋᑦ ᐃᑲᔫᑎᑦ ᑲᓇᑕᒥ ᐱᔭᐅᓚᐅᖅᑐᑦ $19-
ᒥᓕᐊᖑᓚᐅᖅᐳᑦ. ᐱᓕᕆᐊᖑᕙᒃᑐᖅ ᐊᐅᓚᑕᐅᕙᒃᐳᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑲᓇᑕᒥ ᐅᑭᐅᖅᑕᖅᑐᒥ 
ᐱᕙᓪᓕᐊᔪᓕᕆᓂᕐᒧᑦ ᑐᑦᑕᕐᕕᒋᔭᐅᔪᑎᒍᑦ (CanNor). 
 

### 
 
ᐆᒧᖓ ᖃᐅᔨᒋᐊᒃᑲᓐᓂᕈᓐᓇᖅᐳᑎᑦ: 
ᕈᓯᒥᐊᓕ ᑭᐅᓪᐸᑐᕆᒃ    ᑭᐅᕋᓐ ᒪᑲᓐᔨ 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ 

ᑐᑦᑕᕐᕕᒋᔭᐅᔪᖅ 
ᓄᓇᕗᑦ ᒐᕙᒪᖓ 867-975-4537 
867-975-5325  
rkilpatrick@ghov.nu.ca    karen.mackenzie@cannor.ca

